
Askoz ere dotoreago da hodeie-
tatik ibiltzea lurretik arrastaka 
baino. Gauza bera .politikan: oso 
dotoreak dira esaera hanpurus ho-
riek: "En la gran lucha que se 
desarrolla en el mundo en estos 
momentos, nosotros vascos, demó
cratas . . ." . Oso jantzia de hori. 
Euskal Herriko xehetasunetan ibilt-
zeak ziztrin ematen du, txiro, it-
susi. Gobernuetako buruzagien ar-
tean mogitzea apainago da. Ede-
rrago da ere Vietnamez eta Israe-
lez deklarazio jakintsuak egitea. 
Horri ornen deritza polit ika. . . Ale-
gia: "haundiak haundiro", gure 
Garibaiek zion bezela. 

Hori ordea, ezer baldin bada 
(eta ni ezertxo ere ez den bildur) 
agintean dauden apaindura bat 
da. Hori ez da politika: politike-
ría besterik ez da. Eta gure ka-
soan, hutsa. Behar.ditugun estruk-
tura-aldakuntzei buruz, hutsa bai
no okerrago da: harropuzkeria. 
Munduaren jokabide eta gertae
ra magusiak, ordea, ez ditugu guk 
aldatuko. Nazio-arteko-tasuna ipuia 
bat denez gero, hiru erresuma 
mogi ditezke maila horretan: U. 
S. A.,' Txina eta U. R. S. S. -a. 
Beste guziok ezer gutxi egin deza-
kegu Vietnam-go gertaerak aldat-
Eeko, edo Nasser-ek Israel ataka 
ez dezan. 

Gure euskal arazoa BOST AXOLA 
zaie besteei: hauxe da, ikusten 
denez, sinistu nahi ez duguna. 
Euskaldum arazoa ez da DEUSIK 
ez Moskum, ex Washingtonen, ez 
Pekinen. Ezta Vaticano» ere. Eus-
kaldunok mi milium et'erdi gara, 
eta ez dugu geure gobernurik 
agintean. Txinak zazpirehun ditu, 
japonek ehun, UBSS-ex berrehun, 
eta Vaticanok bostehun; eta lau-
rek erresuma eta aginte baña. 
Konda dirá, beraz. 

Horregatik guk haundikien hiz-
kera hartzeak, agintzen dutenen 
jokabideak kopiatzeak, eta haun-1 

ditasunezko itxurak egiteak, ez 
dute zentzurik. Paranoia hutsa di
rá. 

Ezerk ez. du, bestalde, jokabide 
hori zuzenenten. 

Hiru gertaera aipatuko ditut, hi-
rurak joan den astean gertatuak, 
epaten dudana erakusteko. 

M- Theodorakis jaunak bi ordu 
t e rd i pasa béhar izan ditu atzo 
zai Londresko aideportuan, Ingla-
ierrako gobernuak sarrera eman 
nahi ez ziolako... inglaterrako 
-demokratek" e zdute Papadopu-
los hasarretu nahi. 

Michel Debré, alderantziz, pozik 
joan da Españara: López Bravo 
parisen bezain beroki errezebitu 
tíute han, eta Frankorekin tratu 
berri garrantzitsu bat sinatu du. 
Bi gobernuen ar,tean ez da muzi-
nik izan, nahiz hau ez Frantzia-
ren ohoretan izan. 

Baina. are gogorragorik ere iku-
=i dugu aste honetan ! O. I. T. 
delakoak (Lañaren Naziooarteko 
Erakundeak) atzera bota du do-
kumentu bat. Zer zion honek, or
dea? Españan langileek ez dutela 
«er ta rako eskubiderik, eta egiaz-
ko sindikatorik ez dutela. Nahiz 
deklarazioaren idazkera oso oso 
neurtua eta orraztua izan, O. I. T. 
delakoak arbuiatu egin du, gait-
zetsi egin du izkribua (Españako 
erresuman. langilea jaun-da-jabe 
bait da ! ) ; eta Prancoren gobernua 
ez d a kondenatua izan. Sindika-
toak eta Langile-Klassea ongi doaz 
Francorekin ¡ Gainerakoa gezurra 
ornen da! Biharamunean 300 lan-
gile bildu dira O. I. T. -renaurre-
ra; baina barnetik nolako farrak 
esin dizkieten esan beharrik ez 
dago. 

Hiru gertaera hauek, ordea, as-
te honetantxe gertatuak dira. Hi-
ruen bidez (berriz ere!!!) ematen 
zaigun ikasgaia nabarmena da: 
Españak 30 miloi ditu, Franco zer 
den azaldu beharrik ez du inork; 
eta halere, hori guzia bost axola 
zaiela agintariei. 

Zer axola gakizkieke gu, hortaz, 
gu euskaldunok? Kaskagorrak ga-
ra, alajainkoa! Garbi baino gar-
biago dago: ezer ez. Agintariak 
agintariekin mintzo dira; ez ino-
laz ere aginterik ez dugunokin. 

Honetan berdin da gorri, beltz ala 
urdin izatea, berdin marxista, kris-

tau ala agnostiko. López Bravox 
ez ditu bost minutu ere pa^a zai 
Moskuko aideportuan; eta Astu-
riasko mia-gizorsak oporrean zeu-
delarik, Brexnefek berak bidali 
zion ikatza Francori, . oporlarien 
chalegina deuseztatuz. Mundua ha
la da, eta ez batzuk sini-tarazi 
nahi diguten bezelakoa. 
; Guk, beraz, geure burua dugu 
lan-orua; eta besterik ez Atzerri-
ko politikaz arduratzea (hau bai, 
noski) bidezkoa da, gizonak ga-
relako, eta kanpoko gertaerak ar-
gj-iturri direlako. Baina geure 
euskal araoa KONPONTZEKO-
TAN eta LAGUNTZA-BILA atze-
rrira begiratzea, segundu bat ere 
galtzea, EROKERIA HUTSA DAL 
Aginterik ez dugu. 

Ez daukagu, beraz, eginkizun ba-
kar baizik: geure buruaz arduratu, 
geure herria organizatu, abertza-
letasuna erein eta sendotu, atze-
rrirako tentazioak hezi, eta geure 
batasuna egin. HAU, ALA EZER 
EZ. • • 

Politago lekieke batzuei, esan 
dut, kantzillerriatik kantzi-lleria-
ra joatea, Biltzar Nagusitan agert-
zea, ministroen bazkalkide izan, 
atzerriko jauntxoen adiskide ager-
tu. Dijoazela, bada, eta on egin 
dagiela! Ez dugu ezer galduko. 

Guk gaur geure buruaz. 
Lan apala, eginkizun iluna, oho-

rerik gabea; hestutxo harroput-
zentzako, txikitxo kosmopolitismoz 
elikatzen direnentzako. 

Geure burua altxatzeko oinha-
rriak ipini: horra, gaur Euskal He-
rriari dagokion betebehar bakarra. 

Horra hor, azkenik, abertzaleta-
sima neurtzeko metro eder bat. 

